
GOUVENE CUOMO ANONSE OUVETI MEMORYAL LGBT A K AP ONORE LAVIKI
TE PEDI AKOZ DE LAHEN AK ENTOLERANS YO

L ap Memoryalize Viktim Fiziyad Nightclub Pulse la ki te fet nan Orlando an 2016
la

L ap Rekonet Sakrifis Kominote LGBT New York la yo epi Selebre Angajman New
York pran pou nou Kreye yon Sosyete ki pi Jis ak pi Enklizif - Gade Inogirasyon
an isit la

Jodi a, Gouvené Andrew M. Cuomo te anonse ouvéti moniman ofisyél New York ap fe
an loné kominote LGBT a, ki gen ladan sila ki te pédi lavi yo nan fiziyad ki te fét nan
nightclub Pulse la nan Orlando an Jen 2016 la, ak tout moun ki te viktim lahén,
entolerans ak vyolans yo. Moniman an, ke atis Anthony Goicolea te konsepsyone a,
sitiye nan zon lwes Greenwich Village la, nan Hudson River Park.

“Memoryal sa a sevi pou onore lavi yo te koupe kout nan fiziyad nightclub Pulse la ki
gen dezan pase a ansanm ak lit ak advesite anpil moun nan kominote LGBT a ap
konfwonte pandan tout dire lavi yo”, Gouvené Cuomo te deklare. “Pandan n ap
rekonet sakrifis kominote sa a te andire atrave dire listwa, sa a ap ranple nou de
angajman nou pran anvé pwoteksyon ak avansman dwa kominote LGBT a yo jiskaske
nou rive viv nan yon mond ki pa gen lahén yon fwa pou tout.”

Apré fiziyad trajik ki te fét nan Orlando, Florida 12 Jen 2016 la, Gouvené Cuomo te
pibliye Dekré Egzekitif Nimewo 158 (Executive Order No. 158), ki tabli Komisyon
Memoryal LGBT a (LGBT Memorial Commission), ki gen pou misyon pou yo
konsepsyone ak konstwi yon nouvo memoryal an lone kominote LGBT a ak viktim
fiziyad Orlando a yo. Komisyon an te pibliye yon demann pwopozisyon an Oktob 2016,
epi yo te jije tout soumisyon yo sou baz entepretasyon ak klate tem lan, kreyativite ak
orijinalite fason yo reprezante tém lan, kalite konpozisyon atistik yo, konpatibilite ak sit
la, ak kapasite pou yo ka konstwi |, pami lot fakté anko.

Desen konsepsyon ki espesifikman fet pou sit la ap mache an amoni ak karasteristik
Hudson River Park la epi | ap pwomouvwa panse ak refleksyon pandan y ap ankouraje
moun pou yo mete tét ansanm nan yon anviwonnman kominote. Li gen ladan nef blok
an woch, kek ladan yo koupe an de avek yon pati an vit bowosilikate kle, lamine ki gen


https://youtu.be/SB2Jtx31dz4

eleman refrakté ki aji kom prism pou kreye karakteristik akansyél rafine sou gazon ak
objé ozalantou yo.

Komisyon Memoryal LGBT an te gen 10 manm Gouvéne a te nonmen yo, epi Konseye
Gouveéneé a Alphonso David te sipévize ak kowodone li. Komisyon Memoryal LGBT a
gen pou manm:

e Scott P. Campbell, Direkte Egzekitif Elton John AIDS Foundation;

e Rose Harvey, Delege Komisé Biwo Pak, Rekreyasyon ak Prezévasyon Istorik

Eta New York yo (NYS Office of Parks, Recreation and Historic Preservation);

Cristina Herrera, Fondatris ak Direkté Egzekitif Jeneral Translatina Network;

Thomas Krever, Direkté Jeneral Hetrick-Martin Institute;

Kelsey Louie, Direkté Egzekitif Gay Men’s Health Crisis;

Eunic Ortiz, ki se ansyen Prezidan Stonewall Democrats la;

Christine Quinn, Direkté Egzekitif Jeneral Women in Need ak defanse egalite

pou zafée maryaj;

Melissa Sklarz, ki se defansé dwa transeksyel yo;

« Beverly Tillery, Direkte Egzekitif NYC Anti-Violence Project (Pwojé NYC kont
Vyolans); ak

e Glennda Testone, Direkté Jeneral Sant Kominote LGBT New York a (New York
LGBT Community Center).

Komisyon an pral travay ansanm ak kominote a ak |0t pati konséne yo pandan tout
pwosesis enstalasyon an.

Senaté Brad Hoylman te di, “Memoryal sa a pral sévi pou sibi eprév tan epi | ap
memoryalize manm LGBT ki te pédi lavi yo akoz vyolans ak lahén san sans pou
toujou. Pou anpil jenerasyon k ap vini anko, vizite ki vin nan memoryal la pral raple nou
non sélman de pwogre nou te fé yo, men tou pét ak lapen kominote sa a te andire nan
lit pou egalite ak jistis la. Mwen remesye Gouvéné Cuomo pou prezeve memwa sila ki
pa la avek nou anko epi pou kontinye defann Nouyoke yo, kélkeswa oryantasyon
sekseyl yo oswa idantite seksyél yo”.

Manm Asanble Deborah Glick te deklare, “Moniman istorik sa a se yon tribi pou
prensip New York nou yo epi li pral sevi kom yon senbol dirab pou jistis, tolerans, ak
egalite pou tout moun. Mwen rekonesan anvé Gouvene Cuomo pou travay li fe pou
nou selebre kominote nou an”.

Prezidan Konsey Vil New York la Corey Johnson te di, “Atwosite fiziyad ki te fét nan
nightclub Pulse la grave pou toujou nan memwa kolektif nou, epi memoryal sa a pral
ede asire ke nou onore viktim yo epi gade lit kominote LGBTQ a kontinye ap fe a nan
lespri nou. Mwen rekonesan anve Gouvene Cuomo paske | te kreye Komisyon
Memoryal LGBT a, anvé Anthony Goicolea pou bel konsepsyon li an, epi anve manm
Komisyon yo paske yo te gide pwoje sa a jiska finisman I. Travay yo enspire nou pou
nou kontinye lite pou egalite konplé pou manm LGBTQ yo”.

Pandan tout manda li a, Gouvéne Cuomo montre li se yon lidé nasyonal nan defans
dwa LGBT yo. An 2011, New York te pase yon lwa memorab pou Egalite Maryaj
(Marriage Equality Act) e sa te voye yon mesaj bay tout nasyon an: li lé li tan pou mete



fen a youn nan pi gwo inegalite sosyete a. An 2015, Gouvene Cuomo te egzekite
Régleman sa yo ki afime Lwa Dwa Imen Eta yo (State's Human Rights Law) ap
pwoteje tout moun ki transeksyél yo, epi tout anplwaye piblik ak prive, founisé lojman,
biznis, kredité ansanm aveék |0t antite yo ta dwe konnen diskriminasyon ilegal epi yo p
ap tolere | okenn kote nan Eta New York. Ane pase, Gouvene Cuomo te nonmen Paul
Feinman nan pi gwo tribinal eta a - Tribinal Apel New York (New York Court of
Appeals) - fe li vin premye moun nan tribinal la ki pa kache Ili omoseksyel.

Anplis de sa, Gouvene Cuomo pran angajman pou | fé New York vin premye eta nan
peyi a ki mete fen a epidemi VIH/SIDA, entedi pratik deplorab terapi konvesyon an, e
ranfose regleman sou swen sante ak asirans pou pwoteje moun New York ki
transeksyel yo.

Gouvene a te anonse tou tout moun ki pozitif pou VIH/SIDA nan Vil New York la yo
pral kapab elijib kounye a pou sipo lojman, transpo, ak sipo alimanté atrave
agrandisman pwogram Asistans Lojman ljans lan (Emergency Shelter Assistance). Sa
pral make dénye efd nan yon seri aksyon eta te pran pou | pwoteje tout Nouyoké kont
diskriminasyon, pou | ajoute sou pwomilgasyon istorik Lwa kont Krim Rayisman (Hate
Crimes Act) ki rann diskriminasyon akoz oryantasyon seksyel yon moun ilegal depi ane
2000.

